
Скопје, ноември 2009 година
Информација
за финансиската состојба на Фондот на пензиското и инвалидското осигурување на Македонија за периодот јануари-октомври 2009 година 


Финансиското работење на Фондот на пензиското и инвалидското  осигурување на Македонија во 2009 година се остварува во новонастанатите општествено-економски промени во Републиката. Имено од 1 јануари 2009 година придонесот за пензиско и инвалидско осигурување се пресметува по стапка од 19% кој во однос на стапката што се применуваше до 2008 година (21,2%) намалена е за 10%. Намалувањето на стапката на придонесот има директно влијание на висината на остварените придонеси. Имено вкупните приходи од придонесот во периодот јануари-октомври 2009 година се повисоки за 3,4%, додека порастот на бруто платите на сите вработени во Републиката изнесуват 17,1% (јануари-август 2009/2008). Меѓутоа, со Буџетот на Фондот за 2009 година средствата од придонесите се планирани согласно намалената стапка на придонесите, а балансот помеѓу приходите и расходите е постигнат со зголемени средства од Буџетот на Републиката.
Фондот во период јануари-октомври 2009 година оствари вкупни приходи во износ од 34.614,71 милиони денари и истите се остварени во рамките на планираните средства за овој период (100,3%), а во споредба со остварените приходи во истиот период од 2008 година истите се повисоки за 12,5%. Зголемувањето на приходите во споредба со 2008 година е резултат на остварените повисоки приходи од придонесите од 3,4% и зголемување на трансверните средства од Буџетот на Републиката за 43,1%. 

Фондот во 2009 година во услови на намалена стапка на придонеси превземаше мерки за целосна наплата на заостанатите придонеси за изминат период.

Имено, согласно Законот за отпишување на камати на доспеани обврски по основ на даноци и придонеси за задолжително социјално осигурување          (Сл. весник на РМ бр. 159/2008) за подносителите на барањето кои ќе го уплатат главниот долг по основ на обврски за придонеси и даноци до 31 декември 2009 година им се отпишува каматата целосно или делумно во зависност од периодот кога го уплатиле главниот долг, со решение на УЈП. 

По овој основ во периодот јануари-октомври 2009 година се уплатени 294,37 милиони денари, а отписите на каматата изнесуват 175 милиони денари.
Вкупните расходи на Фондот во периодот јануари-октомври 2009 година се остварени во износ од 34.347,09 милиони денари кои се за 0,4% пониски во однос на планираните расходи со Буџетот на Фондот, а за 8,4% повисоки во однос на остварените расходи во истиот период од 2008 година.

Зголемувањето на расходите во 2009 година во однос на 2008 година се должи на усогласување на пензиите, од 1-ви јануари 2009 година за 3,5% и 2,02% од 1-ви јули 2009 година. Бројот на корисници на пензија за разлика од претходниот период не забележува пораст. Имено бројот на корисници на пензија на 31.12.2008 година изнесува 273.281, а на 31 октомври 2009 година истиот изнесува 272.922 или помалку за 359 корисници. Ова е резултат на помалку прилив на нови корисници на пензиај во однос на бројот на корисниците на пензија кои го изгубиле правото на пензиај.
Фондот во период јануари-октомври 2009 година оствари вкупни приходи во износ од 34.614,71 милиони денари и вкупни расходи во износ од 34.347,09 милиони денари или вишок на приходи над расходите во износ од 267,62 милиони денари.

Позитивното финансиско работење на Фондот, односно остварување на повисоки приходи од почетокот на годината, овозможи редовна исплата на пензиите во почетокот на месецот за претходниот месец. 
Исто така, Фондот целосно ги изврши и обврските кон Фондот за здраствено осигурување и другите обврски на Фондот.

 ПРИХОДИ
  Во периодот јануари-октомври 2009 година, Фондот оствари вкупни приходи во износ од 34.614,71 милиони денари. Остварените вкупни приходи се повисоки во однос на планираните приходи на Буџетот на Фондот за овој период за 0,3%, а во однос на приходите за истиот период од 2008 година повисоки се за 12,5%. 
       Вкупните приходи на Фондот се остварени од следните извори и тоа: 
	Ред. Број
	Вид на приходи
	Планирано       I-X 2009 
	Остварено  I-X 2008 
	Остварено  I-X 2009 
	Индекс 4:2
	Индекс 4:3

	0
	1
	2
	3
	4
	5
	6

	1
	Изворни приходи
	21.325,04
	20.763,84
	21.459,43
	100,6
	103,4

	2
	Приходи од акцизи
	614,00
	588,03
	620,78
	101,1
	105,6

	3
	Трансвери од буџет на Републиката
	12.121,59
	8.448,72
	12.090,22
	99,7
	143,1

	4
	Приходи од агенција за вработување
	225,44
	648,64
	223,82
	99,3
	34,5

	5
	Други приходи
	165,33
	201,75
	153,3
	92,7
	76,0

	6
	Приходи од дивиденда
	2,33
	20,97
	16,41
	704,3
	78,3

	7
	Приходи од продажба на хартии од вредноста
	50,75
	97,63
	50,75
	100,0
	52,0

	 
	Вкупни приходи
	34.504,48
	30.769,58
	34.614,71
	100,3
	112,5

Во периодот јануари-октомври 2009 година изворните приходи се остварени во износ од 21.459,43 милиони денари, кои во споредба со планираните приходи со Буџетот на Фондот за 2009 година, се повисоки за 0,6%, а во однос на истиот период од 2008 година изнесува за 3,4%.
 Приходите од придонесите по видови во периодот јануари-октомври 2009 година изнесуваат:
	Ред број
	Вид на приходи односно расходи
	Планирано       I-X. 2009 
	Остварено  I-X. 2008 
	Остварено  I-X. 2009 
	Индекс 4:2
	Индекс 4:3

	0
	1
	2
	3
	4
	5
	6

	1
	Придонес од плата
	20.583,36
	20.231,79
	20.696,43
	100,5
	102,3

	2
	Придонес од доход
	310,97
	272,63
	310,99
	100,0
	114,1

	3
	Приватен сектор
	395,09
	237,93
	415,73
	105,2
	174,7

	4
	Индивидуални земјоделци
	35,62
	21,49
	36,28
	101,9
	168,8

	 
	Вкупно придонеси
	21.325,04
	20.763,84
	21.459,43
	100,6
	103,4



Придонесите од плата, кои се основен извор на финансирање на пензиското и инвалидското осигурување, учествуваат во вкупните приходи со 62%. Значајно е да се напомене дека учеството на изворните приходи во 2009 година се намали за 5 процентни поени во однос на 2008 година кога изнесуваше  67,0% поради намалување на стапката на придонес за пензиско инвалидско осигурување од 21,2% во 2008 година на 19% во  2009 година. Порастот на платите како резултат на инкорпорирање на храната и превозот не го надомести придонесот што се намали од намалување на стапка на придонесот. 
       Остварување на приходите од придонесите од плати, по месеци изнесува:
	Месеци
	2009 година
	2008 година
	Разлика

	Јануари
	1.692,49
	1.674,51
	17,98

	Февруари
	2.278,62
	2.172,77
	105,85

	Март
	2.214,47
	2.108,45
	106,02

	Април
	2.537,57
	2.074,63
	462,94

	Мај
	1.974,82
	1.956,72
	18,10

	Јуни
	2.136,74
	1.991,29
	145,45

	Јули
	2.324,91
	2.199,33
	125,58

	Август
	1.957,26
	2.196,76
	-239,50

	Септември
	2.130,16
	2.085,59
	44,57

	Октомври
	2.212,39
	2.303,79
	-91,40

	Вкупно
	21.459,43
	20.763,84
	695,59


[image: image2.emf]-500,00

0,00

500,00

1.000,00

1.500,00

2.000,00

2.500,00

3.000,00

Остварување на придонес од плата

2009 година

1.692,49 2.278,62 2.214,47 2.537,57 1.974,82 2.136,74 2.324,91 1.957,26 2.130,16 2.212,39

2008 година

1.674,51 2.172,77 2.108,45 2.074,63 1.956,72 1.991,29 2.199,33 2.196,76 2.085,59 2.303,79

Разлика

17,98 105,85 106,02 462,94 18,10 145,45 125,58 -239,50 44,57 -91,40

Јануари Февруари Март Април Мај Јуни Јули Август

Септемвр

и

Октомври


Вкупните средства од придонесите во оваа година во однос на 2008 година изнесува 695,59 милиони денари. Зголемувањето на приходите од придонесот од плата во оваа година се забележува во сите месеци, освен август кога се остварени пониски приходи во оваа година во однос на 2008 година.
Од придонесот од доходот за стажот на осигурување  што се смета со зголемено траење, се остварени средства во износ од 310,99 милиони денари, а од физичките лица што вршат дејност и вработените кај нив остварени се средства во износ од 415,73 милиони денари и овие средства се повисоки и во однос на планираните и во споредба со истиот период од 2008 година.
Приходите од индивидуалните земјоделци се остварени во износ од 36,28 милиони денари, кои се повисоки и во однос на планираните, и во споредба со истиот период од 2008 година.
Средтвата остварени од акцизите изнесуваат 620,78 милиони денари и во споредба со планираните средства се повисоки за 1,1%, а во споредба со истиот период од 2008 година повисоки се за 5,6%. Овие средства за Фондот се издвојуват по стапка од 19,18% од продажба на нафтените деривати.

 Средствата од Буџетот на Републиката, се остварени во износ од 12.090,22 милиони денари и истите се во рамките на планираните со Буџетот на Фондот (99,7%), а во споредба со дозначените средства за истиот период во 2008 година се повисоки за 43,1%. Повисокото извршување на овие приходи во 2009 година во однос на 2008 година е резултат на зголемување на трансферите по основ на транзиционите трошоци, поради зголемување на бројот на вработените кои членуваат во приватните пензиски фондови, како и трансферните средства по основ на покривање на дефицитот, поради остварување на помали приходи од придонесите, како резултат на намалување на стапка на придонесот за пензиско инвалидско осигурување. 
Транзиционите трошоци кои се однесуват за пренесување на дел од придонесот за пензиско инвалидско осигурување до приватните пензиски фондови за членовите кои пристапиле во капитално финансирано пензиско осигурување во периодот јануари-октомври 2009 година изнесуваат 2.383,57 милиони денари и во споредба со истиот период од 2008 година повисоки се за 29,2%, како резултат на зголемениот број на членовите од 195.140 на крајот на 2008 година на 230.190 членови со состојба на 30 октомври 2009 година или зголемување за 35.050 членови, што се должи на задолжително зачленување на сите нововработени лица.

 За покривање на тековен дефицит од Буџетот на Републиката се дозначени средства во износ од 5.362,58 милиони денари кои средства во споредба со истиот период од 2008 година се зголемени за 152%. Учеството на средствата за покривање на тековен дефицит во оваа година изнесува 15,5% во однос на вкупните приходи, додека во истиот период од 2008 година средствата за покривање на тековен дефицит во вкупните приходи изнесуваше 6,92%.

 Од агенцијата за вработување се остварени средства од 223,82 милиони денари и истите се пониски за 0,7% од планираните и 65,5% од остварените во истиот период од минатата година, како резултат на намалување на бројот на лицата за кои се исплаќа парични надоместоци, промена на законската регулатива, да се плаќа придонес за пензиско инвалидско осигурување само на лицата до исполнување на минималните услови за остварување право на пензија од 15 години пензиски стаж, како и пресметување на придонесот по стапка од 19% на нето основица (наместо на бруто основица). 

Од продажба на акции и удели се остварени средства во износ од 50,75 милиони денари, и истите се во рамките на планираните со Буџетот на Фондот за овој период.

 Од дивиденда се остварени средства во износ од 16,41 милиони денари што се значително над планираните средства и средства остварени во истиот период од 2008 година, како резултат на уплати на дивиденда од фирмите “Технички гасови” 2,05 милиони денари, ЗК “Пелагонија” во износ од 10,56 милиони денари.
Од другите приходи остварени средства изнесуваат 153,30 милиони денари, од кои 77,77 милиони денари од Министерството за одбрана по основ на трансфер на средства за исплата на пензии, согласно измените на Законот за изменување и дополнување на Законот за служба во Армијата на Република Македонија.
II. РАСХОДИ            
          Во периодот јануари-октомври 2009 година се остварени вкупни расходи во износ од 34.347,09 милиони денари и истите во однос на планираните со Буџетот на Фондот за овој период се во рамките на планираните (99,6%), а во однос на истиот период од 2008 година повисоки се за 8,4%.
Остварените вкупни расходи по видови изнесуваат: 

	Ред број
	Вид на расходи
	Планирано I-X. 2009 
	Остварено  I-X. 2008
	Остварено  I-X. 2009 
	Индекс 4:2
	Индекс 4:3

	0
	1
	2
	3
	4
	5
	6

	1
	Пензии
	27.180,77
	24.580,81
	27.080,03
	99,6
	110,2

	2
	Мин. земјоделски пензии
	101,00
	106,43
	101,02
	100,0
	94,9

	3
	Воени пензии
	406,14
	397,90
	404,79
	99,7
	101,7

	4
	Предвремени пензии 2000 год.
	61,87
	57,61
	61,83
	99,9
	107,3

	5
	Јавна администрација 2004 год.
	192,74
	152,33
	165,54
	85,9
	108,7

	6
	Разлики МВР и за наследници
	39,00
	142,50
	31,57
	80,9
	22,2

	 
	Вкупни пензии
	27.981,52
	25.437,58
	27.844,78
	99,5
	109,5

	8
	Плаќ. по основ на задол.кап.пенз.осиг
	2.371,38
	2.006,27
	2.417,90
	102,0
	120,5

	9
	Надомест за телесно оштетување
	75,10
	71,26
	76,15
	101,4
	106,9

	10
	Надомест од инвалидско осигурување
	9,61
	22,76
	9,26
	96,4
	40,7

	11
	Интернатско сместување
	3,65
	3,71
	3,55
	97,3
	95,7

	12
	Вкупно придонес за здраство
	3.576,54
	3.588,13
	3.567,28
	99,7
	99,4

	13
	Плати, наемнини и надоместоци за враб.
	220,82
	212,50
	218,22
	98,8
	102,7

	14
	Други расходи
	199,19
	284,55
	193,10
	96,9
	67,9

	15
	Капитални трошоци
	21,32
	14,06
	16,32
	76,5
	116,1

	16
	Реконструкција на деловни објекти
	10,53
	13,01
	0,53
	5,0
	4,1

	17
	Изградба на деловни објекти
	0,00
	31,03
	0,00
	 
	 

	 
	Вкупни расходи
	34.469,66
	31.684,86
	34.347,09
	99,6
	108,4

Во рамките на вкупните расходи, најобемни се средствата за исплата на пензии во износ од 27.844,78 милиони денари, придонес за здрасвено осигурување во износ од 3.567,28 милиони денари или вкупно бруто пензии 31.412,06 милиони денари што претставува 91,45% во однос на вкупните расходи, а останатите расходи изнесуваат 2.935,03 милиони денари и тоа: за плаќање на приватни пензиски фондови средства во износ од 2.417,90 милиони денари или 7,04% во однос на вкупните расходи: 88,96 милиони денари за парични надоместоци од пензиското и инвалидското осигурување : 218,22 милиони денари за плати, наемнини и надоместоци за вработени и 209,95 милиони денари за други трошоци, капитални трошоци и за реконструкција и изградба на деловни објекти на Фондот.

 Расходите за исплата на редовните пензии во овој период се зголемени за 9,5% во однос на истиот период од 2008 година, како резултат на усогласување на пензиите за 3,5% од 1 јануари и 2,02% од 1 јули 2009 година и промените кои настануаваат во износите на пензија со приливот и одливот на корисниците на пензиај.

Бројот на корисниците на пензија со состојба на 31 октомври 2009 година изнесува 272.922 корисници, и тоа :
	Ред број
	Вид на пензија
	2008 октомври
	2009 октомври
	Индекс

	1
	Старосна
	149.654
	149.787
	100,1

	2
	Инвалидска
	48.660
	48.038
	98,7

	3
	Семејна
	73.542
	75.097
	102,1

	 
	Вкупно
	271.856
	272.922
	100,4

Пораст на бројот на корисници на пензија во октомври 2009 година во однос на бројот на корисници во октомври 2008 година се забележува пораст кај старосната пензија за 0,1%, додека најголем пораст на бројот на корисниците на пензија се забележува кај семејнате пензија со порасто од 2,1%.

Просечната пензија исплатена во октомври 2008 и 2009 година по видови на пензија изнесува, и тоа:
	Ред број
	Вид на пензија
	2008
	2009
	Индекс

	1
	Старосна
	10.762
	11.355
	105,4

	2
	Инвалидска
	8.552
	9.070
	106,0

	3
	Семејна
	7.737
	8.136
	105,1

	 
	Вкупно
	9.548
	10.067
	105,4



Просечната пензија изнесува 10.067 денари и истата во однос на просечната плата во Репубиликата во август 2009 година (19.867 денари) учествува со 50,67%. Просечната пензија во 2009 година во однос на 2008 година е зголемена за 5,4% како резултат на усогласување на пензиите.

           Придонесот за здраствено осигурување на корисниците на пензија изнесува 3.567,28 милиони денари, или 10,39% од вкупните расходи. Висината на придонесот е во зависност од исплатените пензии, а се пресметува по стапка од 13,0%. Од 1 јануари 2009 година со стапување во сила на Законот за придонеси од задолжително социјално осигурување, стапката за здраствено осигурување, во оваа година не се забележува зголемување на расходите по овој основ иако има зголемување на расходите за исплата на пензиите.
Расходите за плаќање по основ на приватните пензиски фондови изнесуваат 2.417,90 милиони денари и истите во споредба со планираните средства повисоки се за 2,0%,  а во односот на истиот период од 2008 година се повисоки за 20,5%, како резултат на зголемување на членовите во приватните пензиски фондови.

 Трошоците за телесно оштетување, надоместоците од инвалидско осигурување и интернатско сместување на деца со пречки во психофизичкиот развој изнесуваат 88,96 милиони денари и истите се на ниво на планираните средства со Буџетот на Фондот.
Трошоци за плати, наемнини и надоместоци за вработување изнесуваат 218,22 милиони денари и истите се под планираните средства со Буџетот на Фондот, а во споредба со истиот период од 2008 година повисоки се за 2,7%. Учесвото на овие трошоци во вкупните расходи на Фондот изнесува 0,64%.

 Останатите расходи (другите трошоци, капиталните расходи и реконструкција на деловни објекти) изнесуваат 209,95 милиони денари и во вкупните расходи учествуваат со 0,61%.
        III. Финансиски резултат
Во периодот јануари-октомври 2009 година Фондот оствари вкупни приходи во износ од 34.614,71 милиони денари и вкупни расходи од 34.347,09 милиони денари или вишок на на приходите над расходните средства во износ од 267,62 милиони денари. Вишокот на приходите над расходите претставува 0,78% од вкупните приходи. Позитивното финансиско работење на Фондот во периодот јанаури-октомври 2009 година овозмоѓи редовна исплата на пензиите во воспоставените рокови односно во првата недела од месецот. 
Со цел да се изврши навремена исплата на пензиите до 5-ти во месецот за претходниот месец во услови кога приходите на Фондот во најголем износ се остваруваат до 10 – ти во месецот, Фондот од почетокот на годината користеше позајмца на средства од Буџетот на Републиката во износ од околу 300 милиони денари и истите ги враќаше по акумулирање на средствата, а најкасно до 10-ти во месецот. Со поместување на исплатата на пензиите околу 6-ти во месецот за претходниот месец се обезбедуваат повеќе средства од приливот на средствата во тековниот месец и Фондот почнувајки од септемвриската исплата на пензиите не користи позајмица од Буџетот на Републиката.
Со остварените приходи и расходи во периодот јануари-октомври 2009 година и оценетите приходи и расходи до крајот на годината, се оценува дека Фондот ќе ги оствари планираните приходи и расходи предвидени со Измените и дополнување на Буџетот на Фондот за 2009 година (Службен весник на Република Македонија бр 124/2009), и  ќе ги изврши обврските кон корисниците на пензија и другите обврски и ќе постигне баланс помеѓу приходите и расходите. 
Скопје, ноември 2009 година

